
				এই পাতাটির মুদ্রণ সংশোধন করা প্রয়োজন। 
&b*
৯ মে ১৯ ১৯
কল্যাণীয়াসু
এখনও আমার শরীরের সেই ক্লান্তি যায় নি— তাই ছুটিতেও এখানেই পড়ে আছি । আমার এই শারীরিক অকৰ্ম্মণ্যতা আমার পক্ষে তুঃখের কারণ হয় নি। আমি কৰ্ম্মের আবরণ থেকে মুক্ত হয়ে খোলা জানলার ভিতর দিয়ে আকাশ দেখবার অবকাশ পেয়েচি । আমাদের হাজার রকমের কৰ্ম্মের প্রয়াস, নিখিলের নিকট-স্পশ থেকে আমাদের বঞ্চিত করে— এই বিপুল জগতের মাঝখানে কৰ্ম্মের পরদা খাটিয়ে অন্ধ হয়ে থাকি। যদি শরীর অসুস্থ না হত তবে এই পর্দা ওঠাবার অবসর কেউ আমাকে সহজে দিত না । তাই আজকাল আমার এই ক্লাস্তি আমার অবকাশটি পূর্ণ করে মুক্তির অমৃত পরিবেষণ করচে । আজ থেকে বিদ্যালয়ের ছুটি হল— এতে করে আমার ঘরের আরও একটা দরজা খুলে গেল— এখন আমার সমস্ত মনের উপর হাওয়া এসে লাগুক, আলো এসে পড়ুক এই চাই ।
ইংরেজি বই সংগ্রহের চেষ্টা করব— ছেলেরা চলে গেছে তাই পুরানো বই ঠিক এখনি পাওয়া শক্ত হবে। তবু খোজ করতে বলে দেব । তুমি যদি ছুটির সময় আশ্রমে এসে থাকতে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৪০টার সময়, ২০ জুলাই ২০১৮ তারিখে।

